КОМИ РЕСПУБЛИКАСА ЮРАЛЫСЬЛӦН
ИНДӦД

Коми Республикаса олӧмӧ пӧртысь власьт тэчасын органъясса юрнуӧдысьясӧс вежысьяслӧн чинъяс вылӧ кандидатураяс сӧгласуйтан пӧрадок йылысь
   «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпас олӧмӧ пӧртӧм могысь шуа:
    1. Вынсьӧдны Коми Республикаса олӧмӧ пӧртысь власьт тэчасын органъясса юрнуӧдысьясӧс вежысьяслӧн чинъяс вылӧ кандидатураяс сӧгласуйтан пӧрадок 1 №-а содтӧдын индӧм серти.
   2. Лыддьыны вынтӧмӧн Коми Республикаса Юралысьлысь ӧткымын решение 2 №-а содтӧдын индӧм лыддьӧг серти.
   3. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысь                                                          В. Гайзер

Сыктывкар

2015 вося тӧвшӧр тӧлысь 29 лун

9 №

ВЫНСЬӦДӦМА

Коми Республикаса Юралысьлӧн

2015 во тӧвшӧр тӧлысь 29 лунся 9 №-а Индӧдӧн

(1 №-а содтӧд)

Коми Республикаса олӧмӧ пӧртысь власьт тэчасын органъясса юрнуӧдысьясӧс вежысьяслӧн чинъяс вылӧ кандидатураяс сӧгласуйтан 
ПӦРАДОК
   1. Коми Республикаса олӧмӧ пӧртысь власьт тэчасын органъясса юрнуӧдысьясӧс вежысьяслӧн чинъяс вылӧ кандидатураяс сӧгласуйтан тайӧ пӧрадоксӧ (водзӧ – Пӧрадок) лӧсьӧдӧма   ӧтувъя кадрӧвӧй политика могмӧдӧм да «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпас збыльмӧдӧм могысь.
   2. Пӧрадокӧн ладмӧдсьӧны Коми Республикаса Юралысьӧн сӧгласуйтан юалӧмъяс татшӧм чинъяс вылӧ кандидатураяс:
   а) Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьӧс вежысьяс;
   б) Россия Федерацияса Президент бердын Коми Республикаӧс пыр петкӧдлысьӧс вежысьяс, Россия Федерацияса Рытыв-Войвыв дінмуын Коми Республикаӧс петкӧдлысьӧс вежысьяс, Коми Республикаса канму органъясса, кодӧс котыртӧма  Коми Республикаса Юралысьӧн, юрнуӧдысьясӧс вежысьяс;
  в) Коми Республикаса олӧмӧ пӧртысь власьт мукӧд органлӧн (министерствоясса, службаясса, агентствоясса, комитетъясса, веськӧдланінъясса, инспекцияясса) юрнуӧдысьясӧс вежысьяс, кутшӧмъясӧс пыртӧма Коми Республикалӧн Веськӧдлан котырса Веськӧдлысьӧн.
     3. Коми Республикаса олӧмӧ пӧртысь власьт тэчасын органса юрнуӧдысьӧс вежысьлӧн чинӧ индӧм йылысь юалӧм видлалӧм могысь, мый индӧма тайӧ Пӧрадокса 2 пунктын, Коми Республикаса олӧмӧ пӧртысь власьт  тэчасын лӧсялана органса юрнуӧдысь сетӧ татшӧм документъяс:
   1) олӧмӧ пӧртысь власьт  тэчасын органса юрнуӧдысь ним вылӧ чинӧ индӧм йылысь кандидатлӧн шыӧдчӧм;
   2) кандидатӧн ас киӧн гижӧм да кырымалӧм анкета Россия Федерацияса Веськӧдлан котырлӧн 2005 во ода-кора тӧлысь 26 лунся 667-р №-а  тшӧктӧмӧн вынсьӧдӧм форма серти;
  3) паспорт копия;
   4) документъяслысь, кутшӧмъяс эскӧдӧны уджсикас серти тӧдӧмлун, а сідзжӧ учёнӧй степень да (либӧ) учёнӧй ним сетӧм (эмлун дырйи), копияяс;
   5) удж небӧглысь копия да (либӧ) кандидатлысь уджалӧм (служитӧм) эскӧдысь мукӧд документ;
   6) воинскӧй  учёт документъяслысь копияяс (военнообязаннӧйяслы да военнӧй служба вылӧ призывайтчысьяслы);
   7) Коми Республикаса олӧмӧ пӧртысь власьт тэчасын органса юрнуӧдысьӧн кандидатӧс чинӧ индӧм йылысь вӧзйӧм (водзӧ – вӧзйӧм);
   8)  кандидатлӧн,  сылӧн гöтырлöн (верöслöн) да тыр арлыдтöм челядьлöн чöжöс йылысь, эмбур да эмбур сяма кӧсйысьӧмъяс йылысь юӧръяс «Чӧжӧс, рӧскод йылысь, эмбур да эмбур сяма кӧсйысьӧмъяс йылысь справка формаяс вынсьӧдӧм да Россия Федерацияса Президентлӧн ӧткымын актӧ вежсьӧмъяс пыртӧм йылысь» Россия Федерацияса Президентлӧн 2014 во лӧддза-номъя тӧлысь 23 лунся 460 №-а Индӧдӧн вынсьӧдӧм справка формаяс серти «Гражданаӧн, кодъяс кӧсйӧны уджавны Коми Республикаса канму гражданскӧй службаса чинъясын, да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма кӧсйысьӧмъяс йылысь юӧръяс сетӧм йылысь» Коми Республикаса Юралысьлӧн 2009 во моз тӧлысь 24 лунся 98 №-а Индӧдын индӧм кадколастъясӧ.
  9) висьӧм, мый торкӧ Коми Республикаса гражданскӧй канму службаӧ пырӧм либӧ сэні уджалӧм, кандидатлӧн абутӧмлун йылысь урчитӧм формаа медицина боксянь кывкӧртӧд;  
    10) Коми Республикаса олӧмӧ пӧртысь власьт тэчасын органса юрнуӧдысьӧс вежысьлӧн чин серти чина уджаланарт.
     4. Документъяс, кутшӧмъясӧс урчитӧма тайӧ Пӧрадокса 3 пунктын чинъясӧ  индӧм йылысь юалӧмъяс видлалӧм могысь, кутшӧмъясӧс индӧма:
  а) тайӧ Пӧрадокса 2 пунктлӧн «а» пунктулын, сетсьӧны Коми Республикаса Юралысьлӧн да Коми Республикаса Веськӧдлан котырлӧн Администрацияӧ (водзӧ – Администрация);
  б) тайӧ Пӧрадокса 2 пунктлӧн «б» да «в» пунктувъясын, сетсьӧны Коми Республикаса канму гражданскӧй службаӧн веськӧдланінӧ (водзӧ – Веськӧдланін).
    5. Администрация либӧ Веськӧдланін тайӧ Пӧрадоклӧн 3 пунктын индӧм документъяс сетан лунсянь вит уджалан лунӧн прӧверитӧны кандидатӧн сетӧм юӧръяс, сы лыдын канму органъясӧ лӧсялана запросъяс ыстӧмӧн, а сідзжӧ видлалӧны кандидатлысь квалификация боксянь корӧмъяслы лӧсялӧмсӧ, кутшӧмъяс колӧны лӧсялана чинын уджалігӧн.
   6. Прӧверка помалан (сы лыдын ыстӧм запросъяс вылӧ вочакывъяс воан)  лунсянь 3 уджалан лунӧн Администрация либӧ Веськӧдланін дасьтӧны индӧм чин вылӧ индыны позянлун йылысь кывкӧртӧд да ыстӧны сійӧс тайӧ Пӧрадоклӧн 3 пунктын индӧм документъяс содтӧмӧн:
   а) тайӧ  Пӧрадоклӧн 2 пунктса «а» да «б» пунктувъясын индӧм чинъяс серти – Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы видлалӧм вылӧ;
   б) тайӧ Пӧрадоклӧн 2 пунктса «в» пунктулын индӧм чинъяс серти – Коми Республикалӧн Веськӧдлан котырса Веськӧдлысьӧс вежысьлы, коді сӧгласуйтӧ Коми Республикаса олӧмӧ пӧртысь власьт лӧсялана органлысь уджсӧ могъяс юклӧм серти, видлалӧм вылӧ (водзӧ – курируйтысь Коми Республикалӧн Веськӧдлан котырса Веськӧдлысьӧс  вежысь).
    7. Курируйтысь Коми Республикалӧн Веськӧдлан котырса Веськӧдлысьӧс  вежысь Веськӧдланінысь кывкӧртӧд да тайӧ Пӧрадоклӧн 3 пунктын индӧм мукӧд документ пӧлучитан лунсянь 5 уджалан лунӧн оформитӧ чинӧ кандитатӧс индӧм кузя ассьыс решение представление вылӧ содтӧм визаӧн да ыстӧ сійӧс Веськӧдланінса кывкӧртӧд да тайӧ Пӧрадоклӧн 3 пунктын индӧм мукӧд документ содтӧмӧн Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы Коми Республикалӧн Веськӧдлан котырса Веськӧдлыськӧд сӧгласуйтӧм могысь.
   8. Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь тайӧ Пӧрадокса 7 пунктын индӧм документъяс воан лунсянь 5 уджалан лунӧн ыстӧ найӧс Коми Республикалӧн Веськӧдлан котырса Веськӧдлысьлы видлалӧм вылӧ.
   9. Коми Республикалӧн Веськӧдлан котырса Веськӧдлысь тайӧ Пӧрадоклӧн 8 пунктын индӧм документъяс пӧлучитан лунсянь 5 уджалан лунӧн оформитӧ кандидатӧс чинӧ индӧм кузя ассьыс решение представление вылӧ содтӧм визаӧн да ыстӧ  найӧс Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы Коми Республикаса Юралыськӧд сӧгласуйтӧм могысь.
   10. Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь тайӧ Пӧрадоклӧн 6 пунктса «а» пунктулын либӧ 9 пунктын индӧм документъяс воан лунсянь 5 уджалан лунӧн ыстӧ найӧс Коми Республикаса Юралысьлы видлалӧм вылӧ.
   11. Коми Республикаса Юралысь видлалӧ сетӧм документъяссӧ, оформитӧ тайӧ Пӧрадоклӧн 2 пунктын индӧм чинӧ  кандидатура серти ассьыс решениесӧ визаӧн да сетӧ найӧс Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы.
     Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь Коми Республикаса Юралысьлӧн визаа документъяс воан лунсянь 3 уджалан лунӧн:
    а) тайӧ Пӧрадоклӧн 2 пунктса «а» пунктулын индӧм чинъяс серти ыстӧ документъяссӧ Администрацияса кадръясӧн да канму наградаясӧн веськӧдланінӧ;
   б) тайӧ Пӧрадоклӧн 2 пунктса «б» да «в» пунктувъясын индӧм чинъяс  серти ыстӧ документъяссӧ Веськӧдланінӧ.
   Веськӧдланін Коми Республикаса Юралысьлӧн визаа документъяс воан лунсянь 2 уджалан лунӧн ыстӧ найӧс Коми Республикаса олӧмӧ пӧртысь власьт тэчасын лӧсялана органӧ.
  12. Коми Республикаса олӧмӧ пӧртысь власьт тэчасын органса юрнуӧдысьӧс вежысь чинӧ, мый индӧма тайӧ Пӧрадокса 2 пунктын, индӧны Коми Республикаса олӧмӧ пӧртысь власьт тэчасын органса лӧсялана юрнуӧдысьлӧн уджмогъяс кадколастысь абу дырджык кадколаст вылӧ.
  13. Коми Республикаса олӧмӧ пӧртысь власьт тэчасын органса юрнуӧдысьӧс вежысьӧс чинысь мездігӧн тайӧ Пӧрадоклӧн 2 пунктса «б» да «в» пунктувъясын индӧм чинъяс серти чинысь мездыны колӧм йылысь юӧрсӧ  чинысь мездан лунӧдз 5 уджалан лунысь оз сёрджык  ыстӧ Коми Республикаса олӧмӧ пӧртысь власьт тэчасын органса  юрнуӧдысь Веськӧдланінӧ Коми Республикаса Юралысьлы юӧртӧм могысь. 
     Веськӧдланін тайӧ пунктын индӧм юӧр пӧлучитан лунсянь кык уджалан лунӧн ыстӧ сійӧс Коми Республикаса Юралысьлӧн инпас вылӧ.
  14. Коми Республикаса олӧмӧ пӧртысь власьт тэчасын органса юрнуӧдысь Коми Республикаса олӧмӧ пӧртысь власьт тэчасын органса юрнуӧдысьӧс вежысьӧс чинысь мездӧм йылысь тайӧ Пӧрадоклӧн 2 пунктса «б» да «в» пунктувъясын индӧм чинъяс серти акт йӧзӧдан лунсянь кык уджалан лунӧн ыстӧ Веськӧдланінӧ лӧсялана юӧртӧм.
      Коми Республикаса канму гражданскӧй службаӧн веськӧдланінса начальникӧс вежысьӧс чинысь мездігӧн тайӧ пунктлӧн медводдза абзацын индӧм юӧртӧмсӧ оз ыстыны.

Коми Республикаса Юралысьлӧн 

2015 во тӧвшӧр тӧлысь 29 лунся 9 №-а Индӧд дорӧ

2 №-а СОДТӦД

Коми Республикаса Юралысьлысь ӧткымын решение, кутшӧмъясӧс колӧ лыддьыны вынтӧмӧн,
ЛЫДДЬӦГ
  1. «Коми Республикаса министръясӧс вежысьяслӧн, Коми Республикаса олӧмӧ пӧртысь власьт мукӧд органса юрнуӧдысьясӧс вежысьяслӧн чинъяс вылӧ кандидатураяс Коми Республикаса Юралысьлы сӧгласуйтӧм вылӧ сетан пӧрадок йылысь» Коми Республикаса Юралысьлӧн 2007 во ӧшым тӧлысь 19 лунся 113 №-а Индӧд.
  2. «Коми Республикаса Юраысьлӧн ӧткымын индӧдӧ вежсьӧмъяс пыртӧм да Коми Республикаса Юралысьлӧн ӧткымын индӧд вынтӧмӧн лыддьӧм йылысь» Коми Республикаса Юралысьлӧн 2009 во косму тӧлысь 16 лунся 36 №-а Индӧд дорӧ 1 №-а содтӧдлӧн 4 пункт.
  3. «Коми Республикаса министръясӧс вежысьяслӧн, Коми Республикаса олӧмӧ пӧртысь власьт мукӧд органса юрнуӧдысьясӧс вежысьяслӧн чинъяс вылӧ кандидатураяс Коми Республикаса Юралысьлы сӧгласуйтӧм вылӧ сетан пӧрадок йылысь» Коми Республикаса Юралысьлӧн 2007 во ӧшым тӧлысь 19 лунся 113 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2010 во ӧшым тӧлысь 23 лунся 192 №-а Индӧд.
   4. Коми Республикаса Юралысьлӧн 2007 во ӧшым тӧлысь 24 лунся 279-р №-а тшӧктӧм.
   5. Коми Республикаса Юралысьлӧн 2010 во рака тӧлысь 2 лунся 146-р №-а тшӧктӧм.
  6. Коми Республикаса Юралысьлӧн 2012 во косму тӧлысь 6 лунся 105/1-р №-а тшӧктӧм. 
